ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը
«ԹԱՆԿԱՐԺԵՔ  ՄԵՏԱՂՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Թանկարժեք մետաղների մասին» Հայաստանի Հանրապետության 2006 թվականի մայիսի 23-ի ՀՕ-83-Ն օրենքի (այսուհետ` Օրենք) 2-րդ հոդվածը լրացնել նոր «ժթ» մաս հետևյալ բովանդակությամբ`

«ժթ) կախոց` սույն օրենքի 9-րդ հոդվածի 2-րդ մասի «ա» կետով նախատեսված  դեպքերում, հարգորոշողի կողմից անմիջապես թանկարժեք մետաղներից պատրաստված իրերի վրա ամուր, անվնաս թելով կախված կապարե կնիք:»
Հոդված 2. Օրենքի 6-րդ հոդվածի 7-րդ  մասը լրացնել հետևյալ բովանդակությամբ նոր «է» կետով`

«է) սույն օրենքի 9-րդ հոդվածի 2-րդ մասի «ա» կետով նախատեսված   թանկարժեք մետաղներից պատրաստված իրերը:»: 

Հոդված 3.  Օրենքի 8-րդ հոդվածի 2-րդ մասը շարադրել հետևյալ խմբագրությամբ`
«2. Թանկարժեք մետաղների, թանկարժեք մետաղներից պատրաստված իրերի մասնագիտացված, այդ թվում՝ մանրածախ առուվաճառքը կարող է իրականացվել միայն նրանց վրա օրենքով սահմանված կարգով հարգադրոշմի և տարբերանիշի առկայության դեպքերում, բացառությամբ սույն օրենքի 6-րդ հոդվածի յոթերորդ մասի «ա», «բ», «գ», «դ», «ե», «է» կետերում նշված իրերի:»

Հոդված 4. Օրենքի 9-րդ հոդվածի`

1. 1-ին և 2-րդ մասերում «Հայաստանի Հանրապետության մաքսային օրենսգրքով սահմանված «ներմուծում՝ ազատ շրջանառության համար» ռեժիմով» բառերը փոխարինել ««Մաքսային կարգավորման մասին» Հայաստանի Հանրապետության օրենքով սահմանված «Բաց թողնում` ներքին սպառման համար» մաքսային ընթացակարգով» բառերով:

2. 2-րդ մասի`
·  «ա» կետի վերջին նախադասությունը շարադրել հետևյալ խմբագրությամբ`

«Վերջիններս ներկայացված իրերը (խմբաքանակը) հարգորոշելուց հետո դրանց վրա ներմուծողի հայեցողությամբ կամ դրոշմում են իրենց տարբերանիշը, կամ դրանց վրա ամրացնում են իրենց տարբերանիշով դրոշմված կախոց, որոնց համար տալիս են համապատասխան տեղեկանք:»: 
·  «գ» կետում «Հայաստանի Հանրապետության մաքսային օրենսգրքի» բառերը փոխարինել «Մաքսային կարգավորման մասին» Հայսատանի Հանրապետության օրենքի» բառերով:

3. 3-րդ մասում «Հայաստանի Հանրապետության մաքսային օրենսգրքով նախատեսված մյուս ռեժիմներով» բառերը փոխարինել «Մաքսային կարգավորման մասին» Հայսատանի Հանրապետության օրենքով նախատեսված այլ մաքսային ընթացակարգերով  բաց թողնված » բառերով:

Հոդված 5. Օրենքի հավելվածում «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ ՍԱՀՄԱՆՎԱԾ ՀԱՐԳԵՐԸ» աղյուսակի «Ոսկի» սյունակը լրացնել նոր տողով` հետևյալ «999.9» թվերով»: 

Հոդված 6. Սույն օրենքն ուժի մեջ է մտնում պաշտոնական հրապարակման օրվանը հաջորդող տասներորդ օրը:

ՀԻՄՆԱՎՈՐՈՒՄ
««ԹԱՆԿԱՐԺԵՔ  ՄԵՏԱՂՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ՄԱՍԻՆ
1. Անհրաժեշտությունը

««Թանկարժեք  մետաղների մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի ընդունումը պայմանավորված է `

ՀՀ տարածք ««Մաքսային կարգավորման մասին» Հայաստանի Հանրապետության օրենքով սահմանված «Բաց թողնում` ներքին սպառման համար» մաքսային ընթացակարգով ներմուծվող հանրահայտ ճանաչված ապրանքային նշան ունեցող թանկարժեք մետաղներից պատրաստված ժամացույցների ու ոսկերչական իրերի ներմուծման և շուկայահանման գործընթացում առկա խոչընդոտների վերացման անհրաժեշտությամբ:

2. Ընթացիկ իրավիճակը և խնդիրները

Հայաստանի Հանրապետության օրենքի նախագիծը մշակվել է ՀՀ տարածք հանրահայտ ճանաչված ապրանքային նշան ունեցող թանկարժեք մետաղներից պատրաստված ժամացույցներ ու ոսկերչական իրեր ներմուծող մի շարք ընկերությունների կողմից բարձրացված խնդիրների լուծման պահանջով, մասնավորապես`
Համաձայն գործող «Թանկարժեք մետաղների մասին»  ՀՀ օրենքի  9-րդ հոդվածի 2-րդ մասի ա) կետի,, եթե ներմուծվող թանկարժեք մետաղներից պատրաստված իրերը կրում են արտադրող երկրի հարգեր, որոնք համապատասխանում են ՀՀ օրենքով սահմանված հարգերին և դրանց նկատմամբ կիրառվող պահանջներին, ապա այդ իրերը կարող են ՀՀ տարածք ներմուծվել առանց ՀՀ օրենքին համապատասխան դրված հարգադրոշմի:  Այս դեպքում ներմուծողը թանկարժեք մետաղներից պատրաստված իրերը ներկայացնում է հարգորոշման կազմակերպություն, որոնք ներկայացրած  իրերը հարգորոշելուց հետո  տալիս են համապատասխան տեղեկանք:

Հանրահայտ ճանաչված ապրանքային նշան ունեցող թանկարժեք մետաղներից պատրաստված ժամացույցներ ու ոսկերչական իրեր արտադրող օտարերկրյա ընկերություների կողմից վարվող վաճառքների խթանման քաղաքականության համաձայն` որոշակի ժամանակաշրջանում ապրանքային տեսականին փոխանակվում է նոր տեսականիով և չվաճառված  հին ապրանքատեսակները վերադարձվում է արտադրողին: Հայկական տարբերանիշի առկայությունը հանրահայտ ճանաչված ապրանքային նշան ունեցող թանկարժեք մետաղներից պատրաստված ժամացույցների ու ոսկերչական  իրերի վրա  փչացնում է ապրանքի արտաքին տեսքը, խոչընդոտում է այդ իրերի ինչպես ՀՀ-ում իրացմանը, այնպես էլ ապրանքների վերադարձման  գործընթացը:

 Կարգավորման բնույթը և նպատակը

Բնույթը` օրենսդրական կարգավորում:

Նպատակը` 
Առաջարկվող փոփոխությամբ սահմանվել է այլընտրանքային մոտեցում, այն է. եթե ներմուծվող թանկարժեք մետաղներից պատրաստված իրերը կրում են արտադրող երկրի հարգեր, որոնք համապատասխանում են ՀՀ օրենքով սահմանված հարգերին և դրանց նկատմամբ կիրառվող պահանջներին, ապա դրանց վրա ներմուծողի հայեցողությամբ կամ դրոշմում են իրենց տարբերանիշը, կամ դրանց վրա ամրացնում են իրենց տարբերանիշով դրոշմված կախոց, որոնց համար տալիս են համապատասխան տեղեկանք:»: 
Հայաստանի Հանրապետությունում հանրահայտ  ճանաչված ապրանքային նշան ունեցող թանկարժեք մետաղներից պատրաստված իրերի և ժամացույցների ներմուծումը կլինի պարզեցված ընթացակարգով:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ    

   ԷԿՈՆՈՄԻԿԱՅԻ ՆԱԽԱՐԱՐ                                                ԿԱՐԵՆ ՃՇՄԱՐԻՏՅԱՆ             

ՏԵՂԵԿԱՆՔ

ԻՐԱՎԱԿԱՆ ԱԿՏԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը նախագծի վերաբերյալ իրազեկումը, Հասարակության մասնակցությունը նախագծմանը և/կամ քննարկումներին
«Թանկարժեք մետաղների մասին» Հայաստանի Հանրապետության օրենքում լրացումներ և փոփոխություն կատարելու մասին» ՀՀ օրենքի նախագիծը քննարկման է ներկայացվել «Հայաստանի արդյունաբերողների և գործարարների միություն» և «Հայաստանի ոսկերիչների և ադամանդագործների ասոցիացիա» հասարարկական կազմակերպություններին

2. Այլ տեղեկություններ (եթե այդպիսիք առկա են)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

  ԷԿՈՆՈՄԻԿԱՅԻ ՆԱԽԱՐԱՐ   

                                         ԿԱՐԵՆ ՃՇՄԱՐԻՏՅԱՆ
ՏԵՂԵԿԱՆՔ

«ԹԱՆԿԱՐԺԵՔ ՄԵՏԱՂՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ և ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

Չկա

2. Միջազգային պայմանագրերով ստանձնած պարտավորությունների հետ համապատասխանությունը

Չկա

3. Այլ տեղեկություններ (եթե այդպիսիք առկա են)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                        ԿԱՐԵՆ ՃՇՄԱՐԻՏՅԱՆ

ԱՄՓՈՓԱԹԵՐԹ

«Թանկարժեք մետաղների մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի վերաբերյալ շահագրգիռ մարմինների առարկությունների և առաջարկությունների
	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	
	ՀՀ կառավարության աշխատակազմի իրավաբանական վարչություն

02/23.20/5552-15 

2015-04-08
	   Օրենքի նախագծի 4-րդ հոդվածում անհրաժեշտ է հստակ նշել, թե ում կողմից է տրվում համապատասխան տեղեկանքը և ինչ նպատակով:
	Ընդունվել է
	Նախագծի 4-րդ հոդվածում ավելացվել է « հարգորոշման և հարգադրոշմման լիցենզիա ունեցող անձինք» բառերը

	
	ՀՀ  արդարադատության նախարար

01/14/2958-15 առ 2015-03-17
	«Թանկարժեք մետաղների մասին»   Հայաստանի Հանրապետության օրենքում լրացումներ և փոփոխություն կատարելու մասին» Հայաստանի Հանրապետության օրենքի նախագծի վերաբերյալ
1. Օրենքի նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:



2. Նախագիծը համապատասխանում է հավասար իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:

4. Իրավական ակտում համապատասխան լրացումներ կատարելու անհրաժեշտությունն առկա է:

 5. Նախագծում անհրաժեշտ բոլոր հարցերը կարգավորված չեն: Այսպես` նախագծի 4-րդ հոդվածով նախատեսվում է , որ Հայաստանի Հանրապետության մաքսային օրենսգրքով սահմանված «ներմուծում՝ ազատ շրջանառության համար» ռեժիմով ներմուծվող թանկարժեք մետաղներից պատրաստված իրերը հարգորոշելուց հետո հարգադրոշմման լիցենզիա ունեցող անձինք դրանց վրա դրոշմում են իրենց տարբերանիշը կամ  դրանց վրա ամրացնում են իրենց տարբերանշանով դրոշմմված կախոց, որոնց համար տալիս են համապատասխան տեղեկանք: Սակայն նախագիծը չի պարզաբանում, թե որ դեպքում են հարգադրոշմմողները դրոշմում իրենց տարբերանիշը, որ դեպքում` ամրացնում իրենց տարբերանշանով դրոշմմված կախոց: Գտնում ենք, որ նախագծում պետք է նախատեսվի դրույթ, որը կսահմանի, որ հարգադրոշմմողները թանկարժեք մետաղներից պատրաստված իրերին ամրացնում են իրենց տարբերանշանով դրոշմմված կախոց, երբ ներմուծողը ներկայացնում է փաստաթուղթ, որը հավաստում է, որ այդ իրերը հանդիսանում են բրենդային:

6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

7. Օրենսդրական տեխնիկայի կանոնները մասամբ պահպանված չեն: Այսպես՝ 

1) նախագծի 4-րդ հոդվածում «բառերը» բառն անհրաժեշտ է հանել` համաձայն «Իրավական ակտերի մասին» ՀՀ օրենքի 36-րդ հոդվածի պահանջների,

2) նախագծի 4-րդ հոդվածում «տարբերանշանով» բառն անհրաժեշտ է փոխարինել «տարբերանիշով» բառով` համաձայն նախագծի դրույթների և «Իրավական ակտերի մասին» ՀՀ օրենքի 36-րդ հոդվածի 4-րդ մասի պահանջների:

8. Նախագիծն անհրաժեշտ է համապատասխանեցնել սույն եզրակացության 5-րդ և 7-րդ կետերին
	Ընդունվել է, 

Ընդունված է

Ընդունված է

Ընդունված է
	Նախագծի 9-րդ հոդվածի 2-րդ մասում ավելացվել է նոր «դ» կետ: 
նախագծի 4-րդ հոդվածում «բառերը» բառն հանվել է:

նախագծի 4-րդ հոդվածում «տարբերանշանով» բառը փոխարինվել է «տարբերանիշով» բառով

	1.
	ՀՀ ֆինանսների նախարար

(05/71-1/22666-14 առ 2014-12-10)
	«Թանկարժեք մետաղների մասին» Հայաստանի Հանրապետության 2006 թվականի մայիսի 23-ի ՀՕ-83-Ն օրենքի 1-ին հոդվածը նոր` «Սույն օրենքը չի տարածվում կազմակերպությունների հաշվեկշռում գտնվող թանկարժեք մետաղներ պարունակող` ԱՏԳ ԱԱ85 և 90 ապրանքային ծածկագրին դասվող մեքենաների և սարքավորումների վրա» 2-րդ պարբերությամբ լրացնելը պայմանավորում եք կազմակերպություններում գոյություն ունեցող` շահագործման համար ոչ պիտանի սարքավորումների (որոնք պարունակում են թանկարժեք մետաղներից պատրաստված դետալներ, մասեր) օտարման և դրանց` որպես լրացուցիչ ֆինանսական միջոցների գոյացման աղբյուրի, օգտահանման խոչընդոտ:

ՀՀ ֆինանսների և էկոնոմիկայի նախարարի 2007 թվականի հոկտեմբերի 31-ի  N 787-Ն հրամանով նախատեսվում է պետական կառավարչական հիմնարկների և պետական ոչ առևտրային կազմակերպությունների լրիվ մաշված (օգտագործման համար ոչ պիտանի) գույքի դուրսգրման կարգի համաձայն` լրիվ մաշված գույքի լուծարման կամ դուրսգրման համար ստեղծվող հանձաժողովն իրականացնում է հիմնարկի, ստորաբաժանման ղեկավարի կողմից ստեղծվող աշխատանքային խմբի վերահսկողությունը լուծարման ենթակա լրիվ մաշված գույքից պիտանի հանգույցները, դետալները, գունավոր և թանկարժեք մետաղներն առանձնացնելու նկատմամբ, որոշում է դրանց քանակը, կշիռը և վերահսկում դրանց հետագա պահեստավորումը:

 Հայաստանի Հանրապետության կառավարության 2003 թվականի մայիսի 2-ի N737-Ն որոշմամբ հաստատված Գանձարանի կանոնադրության 8-րդ կետի (ժե) ենթակետի համաձայն, Գանձարանն իրականացնում է պետական հիմնարկներից ու կազմակերպություններից գույքի վերանորոգումից, դուրսգրումից և օտարումից գոյացած թանկարժեք մետաղների ջարդոնի և թափոնի ընդունման, դրանց վերամշակման, զտման կազմակերպման և արտադրված թանկարժեք մետաղների` Հայաստանի Հանրապետության պետական պահուստներում հաշվեգրման գործառույթներ: Հետևաբար կազմակերպություններում առկա, հաշվեկշիռներում հաշվառված, հետագա շահագործման համար ոչ պիտանի սարքեր-սարքավորումներից պետք է ապամոնտաժվեն թանկարժեք մետաղներ պարունակող դետալները, առանձնացվեն թանկարժեք մետաղները և ապա հանձնվեն Գանձարան: 

Այսպիսով, Ձեր կողմից առաջարկվող փոփոխությամբ պետական կառավարչական հիմնարկների և պետական ոչ առևտրային կազմակերպությունների հաշվեկշիռներում հաշվառված, հետագա շահագործման համար ոչ պիտանի սարքավորումների (որոնք պարունակում են թանկարժեք մետաղներից պատրաստված դետալներ, մասեր) դուրսգրումը և օտարումը, չի կարող դիտվել տվյալ կազմակերությունների համար որպես լրացուցիչ ֆինանսական միջոցների գոյացման աղբյուր: 

Ինչ վերաբերվում է ՀՀ տարածք «ներմուծում՝ ազատ շրջանառության համար» մաքսային ռեժիմով ներմուծվող բրենդային` թանկարժեք մետաղներից պատրաստված ժամացույցների ու ոսկերչական իրերի ներմուծման և շուկայահանման գործընթացում առկա խոչընդոտների վերացման անհրաժեշտությամբ պայմանավորված փոփոխությանը, գտնում ենք, «ներմուծում՝ ազատ շրջանառության համար» մաքսային ռեժիմով ներմուծվող թանկարժեք մետաղներից պատրաստված իրերի համար օրենսդրությամբ առանձնացված չեն բրենդային իրերը, ուստի  առաջարկվող փոփոխությունը կհանգեցնի առհասարակ թանկարժեք մետաղներից պատրաստված իրերի մանրածախ առուվաճառքի տարածքներում թանկարժեք մետաղներից պատրաստված իրերի հարգի և հարգադրոշմի համապատասխանության նկատմամբ հսկողության անհնարինության:
	 
Ընդունվել է
Ընդունվել է, 
	Նախագծից հանվել է 1-ին հոդվածը, որը սահմանում էր  որ օրենքը չի տարածվում կազմակերպությունների հաշվեկշռում գտնվող թանկարժեք մետաղներ պարունակող` ԱՏԳ ԱԱ85 և 90 ապրանքային ծածկագրին դասվող մեքենաների և սարքավորումների վրա»
Նախագծում կատարվել է համապատասխան փոփոխություն, նախատեսելով այլընտրանքային եղանակ. «դրանց վրա դրոշմում են իրենց տարբերանիշը, կամ դրանց վրա ամրացնում են իրենց տարբերանշանով դրոշմմված կախոց, որոնց համար տալիս են համապատասխան տեղեկանք»

	2.
	Հայաստանի ոսկերիչների և ադամանդագործների ասոցիացիա

(Ա-25 27.11.2014թ.)
	1 . Օրենիք նախագծի 3-րդ հոդվածը առաջարկում ենք փոխել հետևյալ խմբագրությամբ

ա)  «ա» կետը շարադրել հետևյալ խմբագրությամբ`

«ա) այդ իրերը կրում են արտադրող երկրի հարգեր, որոնք համապատասխանում են սույն օրենքով սահմանված հարգերին և դրանց նկատմամբ կիրառվող պահանջներին: Այս դեպքում ներմուծողը թանկարժեք մետաղներից պատրաստված իրերը (խմբաքանակը) մաքսային հսկողության ներքո ներկայացնում է հարգորոշման և հարգադրոշմման լիցենզիա ունեցող անձանց՝ հարգորոշման նպատակով: Հարգորոշման և հարգադրոշմման լիցենզիա ունեցող անձինք, ներկայացված իրերը (խմբաքանակը) հարգորոշելուց հետո, դրանց վրա ամրացնում են ն իրենց տարբերանիշով (Սասունցի Դավիթի պատկերով դրոշմված կախոց և տալիս են համապատասխան հավաստագիր:

2.Հայաստանի Հանրապետությունում 999.9 հարգի ոսկու հարգորոշման և հարգադրոշման գործառույթը կանոնակարգելու նպատակով` ներկայացված օրենքի նախագծում ավելացնել նոր հոդված`

« Հոդված 4. Օրենքի հավելվածում «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ ՍԱՀՄԱՆՎԱԾ ՀԱՐԳԵՐԸ» աղյուսակի «Ոսկի» սյունակում ավելացնել նոր տող` «999.9» բովանդակությամբ:»

Օրենքի նախագծի 1-ին և 2-րդ հոդվածների վերաբերյալ առաջարկություն և դիտողություն չունենք:
	Ընդունեվլ է

Ընդունվել է
	Նախագծում կատարվել է համապատասխան փոփոխություն

Նախագծում կատարվել է համապատասխան լրացում

	3.
	Հայաստանի արդյունաբերողների և գործարարների միություն

(81 առ 01.12.2014թ.)
	«Թանկարժեք մետաղների մասին» ՀՀ օրենքի նախագծի վերաբերյալ Հայաստանի ոսկերիչների և ադամանդագործների ասոցիացիայի առաջարկությունների հետ համակարծքի է նաև Հայաստանի արդյունաբերողների և գործարարների միությունը
	
	

	«Թանկարժեք մետաղների մասին» Հայաստանի Հանրապետության օրենքում լրացումներ և փոփոխություն կատարելու մասին» Հայաստանի Հանրապետության օրենքի նախագծի վերաբերյալ կարգավորման ազդեցության գնահատման  մասին

	1
	ՀՀ  արդարադատության նախարար

01/14/2958-15 առ 2015-03-17
	«Թանկարժեք մետաղների մասին» Հայաստանի Հանրապետության օրենքում լրացումներ և փոփոխություն կատարելու մասին» Հայաստանի Հանրապետության օրենքի նախագծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	
	

	2
	ՀՀ ֆինանսների նախարար

01/83-5/5101-15 առ  2015-03-06
	««Թանկարժեք  մետաղների մասին» Հայաստանի Հանրապետության օրենքում լրացումներ եվ փոփոխություն կատարելու մասին» ՀՀ օրենքի նախագծի՝ բյուջետային բնագավառում կարգավորման ազդեցության գնահատման վերաբերյալ

Նախագծով առաջարկվում է պարզեցնել Հայաստանի Հանրապետությունում հանրահայտ  ճանաչված ապրանքային նշան ունեցող թանկարժեք մետաղներից պատրաստված իրերի և ժամացույցների ներմուծման ընթացակարգերը:

Ելնելով վերոգրյալից՝ հայտնում ենք, որ նախագծի ընդունումը ՀՀ պետական և համայնքների բյուջեների եկամուտների և ծախսերի վրա կունենա չեզոք ազդեցություն:
	
	

	3
	ՀՀ բնապահպանության նախարարություն
1/01.2/10392-15 առ 2015-03-05


	1. «Թանկարժեք մետաղների մասին» Հայաստանի Հանրապետության օրենքում լրացումներ և փոփոխություն կատարելու մասին» Հայաստանի Հանրապետության օրենքի նախագծի (այսուհետ` օրենք) ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսի, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2. Օրենքի նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

3. Օրենքի նախագիծը բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 

Օրենքի կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում  է:
	
	

	4
	ՀՀ աշխատանքի և սոցիալական հարցերի նախարարություն

ԱԱ/1914-15 առ 2015-03-11
	«Թանկարժեք մետաղների մասին» Հայաստանի Հանրապետության  օրենքում լրացումներ և փոփոխություն կատարելու մասին» Հայաստանի Հանրապետության օրենքի նախագծի (այսուհետ` նախագիծ) սոցիալական պաշտպանության ոլորտում կարգավորման ազդեցության գնահատումը կատարվել է «Իրավական ակտերի մասին» Հայաստանի Հանրապետության օրենքի 27.1-րդ հոդվածի և  Հայաստանի Հանրապետության կառավարության 2010 թվականի հունվարի 14-ի N 18-Ն որոշման համաձայն: Նախագծի սոցիալական պաշտպանության ոլորտում կարգավորման ազդեցության գնահատումը կատարվել է սոցիալական պաշտպանության ոլորտի և դրա առանձին ենթաոլորտների իրավիճակի բնութագրիչների և դրանց  ինդիկատորների հիման վրա:

Նախագիծը` ա) ռազմավարական կարգավորման  ազդեցության տեսանկյունից ունի  չեզոք ազդեցություն.

 բ) շահառուների վրա կարգավորման ազդեցության տեսանկյունից`               չեզոք ազդեցություն:
	
	

	5
	ՀՀ առողջապահության նախարարություն

ԱՄ/11.1/2309-15 առ 2015-03-04
	Թանկարժեք մետաղների մասին» Հայաստանի Հանրապետության օրենքում լրացումներ և փոփոխություն կատարելու մասին» ՀՀ օրենքի նախագծի ընդունումն առողջապահության բնագավառի վրա ազդեցություն չի ունենա:
	
	

	6
	ՀՀ էկոնոմիկայի նախարարություն
	1, «Թանկարժեք մետաղների մասին» Հայաստանի Հանրապետության օրենքում լրացումներ և փոփոխություն կատարելու մասին» ՀՀ օրենքի նախագծի` (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ: Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա նախատեսվում է որոշակի դրական ազդեցություն` հաշվի առնելով այն հանգամանքը, որ Նախագծով առաջարկվում է հնարավորություն ընձեռել ՀՀ տարածք «ներմուծում՝ ազատ շրջանառության համար» մաքսային ռեժիմով ներմուծվող թանկարժեք մետաղներից պատրաստված ժամացույցների ու ոսկերչական իրերի ներմուծման ժամանակ ներկայացված իրերը (խմբաքանակը) հարգորոշելուց հետո, դրանց վրա հայկական տարբերանիշը դրոշմելու փոխարեն ամրացնել տարբերանշանով դրոշմված կախոց, ինչը հնարավորություն կտա խուսափել բրենդային իրերի վրա հայկական տարբերանիշի առկայությունից` դյուրացնելով ինչպես ՀՀ-ում այդ իրերի իրացման, այնպես էլ ապրանքների վերադարձման  գործընթացները:

«Թանկարժեք մետաղների մասին» Հայաստանի Հանրապետության օրենքում լրացումներ և փոփոխություն կատարելու մասին» ՀՀ օրենքի նախագծի մրցակցության բնագավառում կարգավորման ազդեցության գնահատման
«Թանկարժեք մետաղների մասին» Հայաստանի Հանրապետության օրենքում լրացումներ և փոփոխություն կատարելու մասին» ՀՀ օրենքի նախագծով (այսուհետ` Նախագիծ) նախատեսվում են մի շարք փոփոխություն, մասնավորապես` ավելացվում է «կախոց» հասկացությունը, ինչպես նաև վերացվում է «ներմուծում՝ ազատ շրջանառության համար» մաքսային ռեժիմով ներմուծվող բրենդային` թանկարժեք մետաղներից պատրաստված ժամացույցների ու ոսկերչական իրերի ներմուծման և շուկայահանման գործընթացում առկա խոչընդոտները:

Նախագծով կարգավորվող շրջանակներն առնչվում են  թանկարժեք մետաղների շուկայի հետ: Նախագծի ընդունմամբ բրենդային` թանկարժեք մետաղներից պատրաստված ժամացույցներ ու ոսկերչական իրեր ներմուծող տնտեսվարող սուբյեկտների համար կստեղծվի դրական մրցակցային միջավայր: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա դրական ազդեցություն հայտնաբերվելու եզրակացություն

